
旋師乘勝取鳳州生擒李參政等二十餘人遣友德爲先

鋒自秦州南出一百八渡克畧陽擒元平章蔡琳遂入沔

州又令指揮金興旺張龍分領一軍由鳳翔入連雲棧攻

取漢中守將劉思忠知院劉慶祚以城降留龍興旺鎮守

達還軍西安○詔給存恤之祿

　〈國初所設都先鋒各翼大元帥都尉陣亡物故無子孫承襲音其父母及妻給祿養之無俾失所〉

令天下郡縣設義冢禁止江西等火葬水葬凡民貧無地

以葬者所在官司擇近城寬濶地立爲義冢敢有徇習元

人焚棄屍骸者坐以重罪命刑部著之律

　〈雙槐歲抄云太祖嘗與學士陶安登南京城樓聞焚屍乃氣安曰古有掩骼埋胔之含推恩及于枯骨近世　　〉

　〈　午朝恪或焚之而投骨於水中於心何忍　上曰此王遺之謂也自是王師所臨見枯骸必掩之而後去至〉

　〈是乃中令我　聖祖可謂體天地之仁矣〉

著令嚴宮閫內外出入之禁○上以先王射禮久廢弧矢

惟習於武夫至是詔太學及郡縣學諸生習射○夏至祭

地於方丘○定服色之制

　〈夏尙黑商尙白周尙赤秦尙黑漢尙赤唐服飾尙黃旗幟尙赤從禮部議如漢尙赤〉

户部奏蘇州連逋三十萬餘請論守臣罪　上曰蘇州歸

附之初軍府之用多賴其力今積二年不清民困可知若

逮其官必責之於民民畏刑罰必傾貲以輸官如是而欲

其生遂不可得矣其幷所逋免之○詔定鎮海瀆城隍諸

--

神名號

　〈如水則以木名稱其神城隍則稱某府某縣城隍之神以前代加封號爲非也〉

夏久不雨　上憂之乃擇日躬自禱祈至期四鼓　上素

服艸履徒步出詣山川壇設藁蓆露坐晝曝于日頃刻弗

移夜臥于地衣不解帶　皇太子捧榼進農家之食雜麻

麥菽粟凡三日旣而大雨四郊霑足

六月命都督張溫兼陝西行都督府事入謝　上諭之曰

卿蘭州之捷可謂奇功矣夫將帥之道有功不伐則功益

顯恃功驕恣則名益隳是故惟仁者不矜其功而智者克

成其名仁智兼全所向無敵若乏仁寡智雖有勇敢之士

百萬平足恃也古者仁智之將撫摩安輯見情達變坐而

制勝以樹勲立名于當時者國家莫不倚重之功名始終

萬古不朽其餘悍驕恣横者及其成功之後卽復縱肆以

致敗亡此盖勇力有餘而仁智不足故也古稱高而不危

滿而不溢又曰功盖天下守之以謙爾能守此則可以長

保富貴矣○文忠捷至時百官奏事奉天門聞元主殂遂

相率稱賀　上曰元主守位三十餘年荒淫自恣遂至于

此因謂劉炳曰爾本元臣今日之捷爾不當賀因命禮部

榜示凡北方捷至嘗仕元者不許稱賀

　〈太祖開基雖延攬英雄不問其類而於節義所在特加之意故干戈未定而余闕李黼之死建祠肖像惟恐或〉

